
 

ᐃᓅᕋᑖᕐᓂᒃ ᑲᒪᑦᑎᐊᕐᓂᖅ ᐸᖅᑭᓗᓂ
ᓄᕙᒡᔪᐊᕐᓇᖅ-19 ᐊᐃᑦᑑᑕᐅᖃᑦᑕᑎᓪᓗᒍ
ᐃᓅᕋᑖᖅᑐᕕᓂᑯᓗᖃᕐᓗᓂ ᐊᖏᕐᕋᒥ ᐊᔾᔨᐅᙱᒻᒪᕆᖕᒪᑦ. ᐊᐃᒃᑑᑖᓘᖃᑦᑕᑎᓪᓗᒍ 
ᓄᕙᒡᔪᐊᕐᓇᖅ-19, ᐃᑲᔪᖅᑐᐃᒍᓐᓇᕋᔭᕋᓗᐊᖅᑐᓂᑦ ᐊᑐᐃᓐᓇᐅᒪᔪᖃᙱᓂᖅᓴᐅᒍᓐᓇᕐᒪᑦ, ᑕᒪᓐᓇᓗ 
ᐊᒃᓱᕉᑕᐅᓂᖅᓴᐅᔪᓐᓇᖅᖢᓂ.

ᐋᓐᓂᐊᕕᒻᒥ ᖃᐅᔨᓴᖅᑕᐅᓂᒃᓴᖕᓄᑦ ᐅᐸᒍᑏᓐᓇᖃᑦᑕᕐᓗᑎᑦ, ᐋᓐᓂᐊᖅᑕᐃᓕᒪᓂᕐᒧᑦ ᐱᐊᕋᐃᑦ 
ᑲᐱᔭᐅᓂᒃᓴᖏᓐᓄᓪᓗ, ᐊᒻᒪᓗ ᖃᕋᓴᐅᔭᒃᑯᑦ ᐃᕐᓂᕋᑖᖅᑐᕕᓂᐅᑎᓪᓗᑎᑦ ᐅᖃᖃᑎᒋᔭᐅᓗᑎᑦ.

ᐅᕕᓂᒥ−ᐅᕕᓂᒧᑦ ᐊᑦᑐᐊᖃᑦᑕᖁᔭᐅᕗᖅ ᐱᐊᕋᐃᑦ ᖃᓂᓪᓕᔫᒥᓯᒪᓂᐊᕋᔅᓯ, ᐃᕕᐊᖏᒃᑯᑦ 
ᐊᒫᒪᑦᑎᑦᑎᓂᕐᒥᒃ/ᓴᕝᕕᓐᓃᑎᓪᓗᒍ ᐊᒫᒪᑦᑎᓪᓗᒍ, ᐊᒻᒪᓗ ᐋᓐᓂᐊᖅᑕᐃᓕᖁᓪᓗᑎᑦ ᐱᐊᕋᐃᓪᓗ. 
ᐃᕕᐊᖏᒃᑯᑦ ᐊᒫᒪᑦᑎᑦᑎᓂᕐᒥᒃ/ᓴᕝᕕᓐᓃᑎᓪᓗᒍ ᐊᒫᒪᑦᑎᓪᓗᒍ ᐱᐅᓛᖑᕗᖅ ᐱᐊᕋᕐᓄᑦ 
ᓴᐳᔾᔨᔪᓐᓇᖅᑐᓂᓗ ᐱᐊᕋᕐᓂᒃ ᖃᓂᒪᓐᓇᐅᓲᓂᑦ. ᐊᔾᔨᐅᙱᒻᒪᑦ ᑕᒪᓐᓇ ᐃᓅᓕᓴᐅᑎᐅᓪᓗᓂ 
ᐊᖓᔪᖅᑳᕆᔭᐅᔪᒧᑦ ᐊᒻᒪᓗ ᐱᐊᕋᕐᒧᑦ ᑎᒥᔅᓯᖕᓂᑦ ᐅᖓᑎᑦᑎᒍᑕᐅᓲᑦ ᑕᒪᒃᑮᓐᓄᑦ ᐊᖓᔪᖅᑳᓐᓄᓪᓗ 
ᓴᙱᓂᖃᐃᓐᓇᑎᑦᑎᔪᑦ ᓄᓇᒥ.

ᖃᓂᒪᒍᕕᑦ ᐅᕝᕙᓘᓐᓃᑦ ᑲᖐᓱᒃᑯᕕᑦ ᓄᕙᒡᔪᐊᕐᓇᖅ-19−ᒥ ᖃᕘᓕᕐᓗᑎᑦ, ᐃᕕᐊᖏᒃᑯᑦ 
ᐊᒫᒪᑦᑎᑦᑎᓂᕐᒥᒃ/ᓴᕝᕕᓐᓃᑎᓪᓗᒍ ᐊᒫᒪᑦᑎᓪᓗᒍ ᓱᓕ ᐱᐊᕋᐃᑦ. ᐋᓐᓂᐊᕕᒻᒥ ᐱᓕᕆᔨᑎᑦ ᐃᑲᔪᕈᓐᓇᕐᒪᑕ 
ᐃᓕᖕᓄᑦ ᐊᒃᓱᕈᕈᕕᑦ ᐅᕝᕙᓘᓐᓃᑦ ᐃᑲᔪᖅᑕᐅᒃᑲᓐᓂᕆᐊᖃᕈᕕᑦ.

ᓯᓚᒦᖃᑎᒋᖃᑦᑕᕐᓗᒍ ᐱᐊᕋᐃᑦ. ᓄᓇ ᐊᒻᒪᓗ ᓯᓚ ᐱᒻᒪᕆᐅᒻᒪᑦ ᐊᒻᒪᓗ 
ᐋᓐᓂᐊᖅᑕᐃᓕᑎᑦᑎᒍᓐᓇᖅᖢᓂ ᐃᓕᖕᓄᑦ ᐊᒻᒪᓗ ᐱᐊᕋᕐᓄᑦ. ᐊᔪᕐᓇᙱᒃᑯᓂ, ᐃᒡᕕᑦ ᐊᒻᒪᓗ 
ᐱᐊᕋᐃᑦ ᐃᓄᒋᐊᑦᑐᓄᑦ ᐅᐸᑦᑕᐅᓲᓄᑦ ᐅᐸᒍᑎᑦᑕᐃᓕᖃᑦᑕᕐᓗᑎᑦ (ᐆᑦᑑᑎᒋᓗᒍ ᓂᐅᕕᕐᕕᐊᓗᐃᑦ).

ᐊᖏᕐᕋᖕᓄᑦ ᐳᓛᕆᐊᓗᐊᖅᑐᖃᖃᑦᑕᑎᓪᓗᓂ. ᖃᕋᓴᐅᔭᒃᑯᑦ ᐊᑐᖔᖃᑦᑕᕐᓗᑎᑦ ᐱᐊᕋᐃᑦ 
ᑕᑯᔭᐅᒃᑲᕐᓗᒍ ᐃᓄᖕᓄᑦ ᐃᓅᓯᕐᓃᑦᑐᓄᑦ ᐊᒻᒪᓗ ᓇᓪᓕᐅᓂᖅᓯᐅᖃᑎᒌᑉᐸᓪᓗᓯ ᖃᕋᓴᐅᔭᒃᑯᑦ.

ᐅᔾᔨᖅᓱᑦᑎᐊᕐᓂᖅ ᐋᓐᓂᐊᓕᖅᑕᐃᓕᒪᓂᓗᓂ

ᓄᕙᒡᔪᐊᕐᓇᖅ-19 ᑎᒥᒧᑦ ᖃᓄᐃᑎᑦᑎᓲᖑᓂᖏᑦ 
ᖃᕗᒍᑎᒋᒍᕕᒋᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᓚᐅᖅᑎᓪᓗᑎᑦ 
ᓄᕙᒡᔪᐊᕐᓇᖅ-19 ᒧᑦ ᐊᐃᑦᑐᖅᑕᐅᓯᒪᓂᕋᖅᑕᐅᓗᑎᓪᓗ, 
ᐊᐃᑦᑐᐃᙱᓂᖅᓴᐅᔪᓐᓇᕐᒥᔪᑎᑦ ᐱᐊᕋᕐᓂᑦ 
ᐃᒪᐃᓕᐅᖃᑦᑕᕐᓗᑎᑦ:

ᑎᒦᑦ, ᐃᓱᒪᐃᑦ, ᐃᑉᐱᓐᓂᐊᓃᑦ ᐊᒻᒪᓗ 
ᐅᑉᐱᕐᓃᑦ ᐋᓐᓂᐊᖅᑕᐃᓕᒪᑎᒃᑯᕕᒋᑦ ᒫᓐᓇ 
ᐱᒻᒪᕆᐅᕗᖅ. ᓯᕘᕋᒍᕕᑦ ᐅᕝᕙᓘᓐᓃᑦ 
ᓄᒫᓱᓗᐊᕈᕕᑦ, ᐋᓐᓂᐊᕐᕕᒻᒥ ᐱᓕᕆᖃᑎᒋᔭᐃᑦ 
ᐅᖃᖃᑎᒋᓗᒍ.

ᐃᑲᔫᑎᖃᖅᐳᖅ ᓱᓕ ᐊᒻᒪᓗ 
ᐊᑦᑕᓇᙱᑦᑑᕗᖅ ᐱᖃᑎᖕᓄᑦ ᐃᓚᖕᓄᓪᓗ 
ᓂᕿᓂᒃ ᐃᓕᖕᓄᑦ ᐋᔅᓯᖃᑦᑕᕐᓗᑎᑦ ᐊᒻᒪᓗ 
ᓇᒧᙵᐅᔾᔨᕈᓘᔭᖅᑎᓪᓗᒋᑦ.

ᐃᑲᔪᖅᑕᐅᔪᒪᓂᖅ

ᐊᒡᒐᑎᑦ ᐅᐊᓴᖃᑦᑕᕐᓗᒋᑦ, ᐱᓗᐊᖅᑐᒥᒃ 
ᓯᕗᓂᐊᒍᑦ ᐊᒻᒪᓗ ᑭᖑᓂᐊᒍᑦ ᐊᑦᑐᓚᐅᖅᖢᒍ 
ᐱᐊᕋᐃᑦ.

ᐊᑐᖃᑦᑕᕐᓗᑎᑦ ᑮᓇᕐᒧᑦ ᒪᑐᐊᕐᒥᒃ 
ᐅᕝᕙᓘᓐᓃᑦ ᑮᓇᐅᕐᒥᐅᑕᒥᒃ ᕿᖓᐃᑦ ᖃᓃᓪᓗ 
ᒪᑐᐊᖅᓯᒪᓗᒋᑦ ᐱᐊᕋᕐᓂᑦ ᖃᓂᒃᓴᕐᓂᐊᕋᐃᒍᕕᑦ 
ᐊᒻᒪᓗ ᐊᒫᒪᑦᑎᓪᓗᒍ.\

ᑖᓐᓇ ᑎᑎᖅᑲᖅ ᐱᔨᑦᑎᕋᖅᑕᐅᔪᒧᑦ ᑐᑭᓯᒋᐊᕈᑎᖃᐅᑦᑎᐊᖅᑐᖅ ᐋᖅᑭᓱᖅᑕᐅᓯᒪᓪᓗᓂ ᑐᑭᓯᐅᒪᓕᑦᑎᐊᕐᓂᐊᕋᕕᑦ ᐃᓚᖏᓐᓂᑦ 
ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᓕᖕᓂᒃ ᐊᒻᒪᓗ ᓂᕈᐊᕆᐊᖃᕋᔭᖅᑕᒃᓴᕆᔭᖕᓂᑦ ᐸᖅᑭᔭᐅᑎᓪᓗᑎᑦ ᐃᕐᓂᓱᒃᓰᔨᒧᑦ. ᐃᓇᖐᓇᓱᐊᙱᑦᑐᖅ ᑐᑭᓯᐅᒪᑦᑎᐊᕐᓗᑎᑦ 
ᓂᕈᐊᕈᓐᓇᖅᑕᑎᑦ ᐅᖃᖃᑎᒌᒍᑎᒋᒐᔭᖅᑕᓯ ᐃᕐᓂᓱᒃᓰᔩᓪᓗ. ᐊᐱᖅᑯᑎᒃᓴᖃᕈᕕᑦ, ᐃᓱᒫᓘᑎᖃᕈᕕᓪᓘᓐᓃᑦ ᐃᓱᒪᒋᔭᖃᕈᕕᓪᓘᓐᓃᑦ ᑖᒃᑯᓂᖓ 
ᐅᖃᓕᒫᓚᐅᖅᑎᓪᓗᑎᑦ ᑎᑎᖅᑲᒥᒃ, ᐅᖃᐅᓯᕆᓗᒋᑦ ᐃᕐᓂᓱᒃᓰᔨᖕᓄᑦ.

ᑖᓐᓇ ᐱᓕᕆᐊᖅ ᐃᑲᔪᖅᑐᖅᑕᐅᔪᖅ ᔮᓐᓴᓐ & 
ᔮᓐᓴᓐ ᑎᒥᖓᓄᑦ ᐱᓕᕆᖃᑎᖃᖅᑐᑎᑦ ᔮᓐᓴᓐ & 
ᔮᓐᓴᓐ ᐱᓕᕆᕝᕕᖓᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑕ ᖃᓄᖅᑑᕈᑎᖓᑦ.

